
Na osnovu člana 68. Zakona o organizaciji uprave 
u Hercegovačko-neretvanskom kantonu (“Službene
novine HNK”, broj: 9/09) i članova 27. i 129.
Zakona o visokom obrazovanju u Hercegovačko-
neretvanskom kantonu („Službene novine HNK“,
broj:4/12), ministar obrazovanja, nauke, kulture i
sporta Hercegovačko-neretvanskog kantona , donosi

PRAVILNIK
 O DOPUNAMA  PRAVILNIKA  O  

AKREDITACIJI  VISOKOŠKOLSKIH 
USTANOVA  I STUDIJSKIH PROGRAMA

Član 1.

U Pravilniku o akreditaciji visokoškolskih 
ustanova i studijskih programa (“Službene novine 
HNK”, broj: 4/14) u članu 10., iza stava (2), dodaju 
se stavovi (3), (4) i (5)  koji glase:

“(3) Ukoliko se postupak akreditacije ne obavi u 
navedenom roku, rok se iz opravdanih razloga može 
produžiti najduže za 12 mjeseci, o čemu odlučuje 
Ministarstvo. 

(4) Opravdanim razlozima, u kontekstu navedenog,
mogu se smatrati:

a) nedostatak stručnjaka na Listi stručnjaka
Agencije;

b) nemogućnost realizovanja posjete Komisije
stručnjaka (odstupanje iz Komisije stručnjaka,
vremenske nepogode i drugo);

c) pojava pandemije (mjere ograničenja kretanja);
d) različite vrste restriktivnih mjera donesene

od strane nadležnih institucija, a koje mogu
biti uzrokovane institucionalnim (sudskim)
postupcima ili višom silom.

(5) Ukoliko se postupak akreditacije iz objektivnih
razloga ne okonča u propisanom roku za one 
visokoškolske ustanove koje su prethodno prošle 
postupak akreditacije, Ministarstvo može donijeti 
dopunsko rješenje u kojem se utvrđuje novi rok 
važenja akreditacije, a koji ne može biti duži od 18 
mjeseci od isteka prethodne akreditacije.“

Član 2.
Ovaj Pravilnik stupa na snagu danom objavljivanja  

u „ Službenim novinama Hercegovačko-neretvanskog
kantona“.

Bosna i Hercegovina 
Federacija Bosne i Hercegovine 
Hercegovačko-neretvanski kanton 
Ministarstvo obrazovanje, nauke, kulture i sporta

Broj: 03-02-1139 /24
Mostar, 13.5.2024. godine

M I N I S T A R
prof.dr. Adnan Velagić, s.r.




